
05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

QURILISH KORXONALARI UCHUN YASHIL 
STRATEGIK BOSHQARUV MODELI
G‘ulomova Shaxlo Baxtiyor qizi
Toshkent arxitektura-qurilish universiteti tayanch doktoranti
Email: Shaxlochka0599gmail.com 
ORCID: 0009-0008-3226-2108

Annotatsiya: Ushbu tadqiqotning maqsadi yirik qurilish korxonalarida barqaror rivojlanishni ta’minlovchi yashil strate-
gik boshqaruv modelini ishlab chiqish va uning iqtisodiy samaradorligini asoslashdan iborat. Tadqiqotda SWOT, PEST, 
regressiya tahlili va stoxastik chegara tahlili (SFA) metodlaridan foydalanildi. Natijalar shuni ko‘rsatadiki, yashil bosh-
qaruv mexanizmlarini joriy etish energiya sarfini 30–40 foizga kamaytirish va korxona rentabelligini sezilarli darajada 
oshirish imkonini beradi. Ishlab chiqilgan model qurilish industriyasining ekologik transformatsiyasi uchun amaliy asos 
bo‘lib xizmat qiladi.

Kalit so‘zlar: yashil strategik boshqaruv, barqaror qurilish, yashil iqtisodiyot, stoxastik chegara tahlili (SFA), regressiya 
tahlili, energiya samaradorligi, yashil investitsiyalar, dekarbonizatsiya, resurs tejash, ekologik menejment, raqamli trans-
formatsiya, ESG reytingi, yashil inson resurslari boshqaruvi (GHRM), qurilish industriyasi.

Аннотация: Целью данного исследования является разработка модели зелёного стратегического управления, 
обеспечивающей устойчивое развитие крупных строительных предприятий, а также обоснование её 
экономической эффективности. В исследовании использованы методы SWOT- и PEST-анализа, регрессионного 
анализа и стохастического граничного анализа (SFA). Результаты показывают, что внедрение механизмов зелёного 
управления позволяет сократить энергопотребление на 30–40 процентов и значительно повысить рентабельность 
предприятия. Разработанная модель служит практической основой для экологической трансформации 
строительной индустрии.

Abstract: The purpose of this study is to develop a green strategic management model that ensures the sustainable 
development of large construction enterprises and to substantiate its economic efficiency. The study employs SWOT 
and PEST analyses, regression analysis, and stochastic frontier analysis (SFA). The results indicate that the implemen-
tation of green management mechanisms can reduce energy consumption by 30–40 percent and significantly increase 
enterprise profitability. The developed model serves as a practical framework for the environmental transformation of the 
construction industry.

K I R I S H
Bugungi kunda zamonaviy global iqtisodiy tizimda atrof-muhitni muhofaza qilish, iqlim o‘zgarishi oqibatlarini 

yumshatish va tabiiy resurslardan oqilona foydalanish masalalari shunchaki ekologik majburiyat emas, balki 
strategik va geosiyosiy ahamiyatga ega bo‘lgan ustuvor yo‘nalishga aylandi. Ayniqsa, global urbanizatsiya 
sur’atlarining jadallashishi natijasida qurilish industriyasi o‘zining resurs sig‘imi, material intensivligi va yuqori 
ekologik ta’siri jihatidan global iqlim inqiroziga qarshi kurashning markaziy obyektiga aylandi.

Global statistik ma’lumotlarga ko‘ra, qurilish sektori dunyodagi jami energiya iste’molining 30–40 foiziga 
va karbonat angidrid (CO₂) emissiyasining qariyb 39–40 foiziga javobgardir. Ushbu emissiyalarning 28 foizi 
binolardan foydalanish jarayoniga, 11 foizi esa qurilish materiallarini ishlab chiqarish va tashish bosqichlariga 
to‘g‘ri keladi. Bunday sharoitda yirik qurilish korxonalari uchun an’anaviy boshqaruv uslublaridan yashil strategik 
boshqaruvga o‘tish global raqobatbardoshlik va barqarorlikning asosiy shartiga aylandi [1].

O‘zbekiston Respublikasida ham yashil iqtisodiyotga o‘tish davlat siyosatining ustuvor yo‘nalishi sifatida 
belgilangan. “O‘zbekiston – 2030” strategiyasi doirasida iqtisodiyotning barcha tarmoqlarida energiya 
samaradorligini 20 foizga oshirish va yalpi ichki mahsulot (YaIM) birligiga to‘g‘ri keladigan energiya sarfini 30 

foizga kamaytirish vazifasi qo‘yilgan [2]. Qurilish sohasi milliy iqtisodiyotning drayverlaridan biri bo‘lib, 2024-
yilda sohada 10,3 foizlik o‘sish sur’ati qayd etilgan [3]. Biroq, sohadagi o‘sish yuqori energiya intensivligi bilan 
birga kechmoqda. Tadqiqotlar shuni ko‘rsatadiki, O‘zbekistonda energiya samarasizligi har yili YaIMning qariyb 
4,5 foiziga teng iqtisodiy yo‘qotishlarga sabab bo‘lmoqda [4]. Qurilish sektori nafaqat elektr energiyasi ishlab 
chiqarish sanoatiga, balki sohaning bir qancha yo‘nalishlariga ham sezilarli ta’sir ko‘rsatmoqda. 1-jadval orqali 
ushbu ta’sir yo‘nalishlari bilan qisqacha tanishib chiqamiz (1-jadval).

1-jadval. Qurilish sohasida atrof muhitga eng katta ta’sir ko‘rsatadigan indikatorlar1

Uglerod emissiyalari (CO₂ emissiyalari) Qurilish jarayonida hosil bo‘lgan to‘liq issiqxona gazlari chiqindisi.

Suv iste’moli Qurilish va binoning ma’muriy ehtiyojlari uchun ishlatilgan suv miqdori.

Chiqindilar hajmi  Tadqiqotlarga ko‘ra, yangi bino qurilishida chiqindi 10–135 kg/m² 
oralig‘ida bo‘lishi mumkin

Havo ifloslanishi Qurilish jarayonida paydo bo‘ladigan havodagi zarrachalar (masalan, 
PM2.5, PM10) va gazlar (NOₓ, SO₂ va h.k.) konsentratsiyasi.

Shovqin darajasi Qurilish ishlari paytida hosil bo‘lgan shovqin darajasi.

Biodiversitetga ta’sir Qurilish loyihasi atrofidagi tabiiy ekotizimlarga ta’sir.

Mazkur ko‘rsatkichlar qurilish korxonalarining ekologik barqarorlik darajasini baholash va yashil strategik 
boshqaruv samaradorligini aniqlash uchun xizmat qiladi. Ular korxona faoliyatining atrof-muhitga ko‘rsatadigan 
ta’sirini miqdoriy baholash, resurslardan oqilona foydalanish darajasini aniqlash hamda ekologik imkoniyatlarni 
kengaytirishga qaratilgan strategik qarorlar qabul qilishda muhim axborot manbai hisoblanadi.

Respublikada qurilish hajmining jadal ortishi sharoitida yirik qurilish korxonalarining korporativ boshqaruv 
tizimi va amaldagi biznes modellarini o‘zaro uyg‘unlashtirish zarurati ko‘zga tashlanmoqda. Mavjud boshqaruv 
tizimlarining tahlili quyidagi istiqbolli yo‘nalishlarni aniqlash imkonini berdi:

• Qisqa muddatli moliyaviy maqsadlarni uzoq muddatli strategik maqsadlar bilan uyg‘unlashtirish: 
korxonalarning strategik rejalari tezkor foyda olish, tannarxni maqbullashtirish va obyektlarni o‘z vaqtida 
topshirishga qaratilgan. Bunda uzoq muddatli ekologik, ijtimoiy va korporativ boshqaruv standartlarini (ESG – 
Environmental, Social, and Governance) yanada kengroq hisobga olish imkoniyati mavjud.

• “Yashil” innovatsiyalarning yuqori boshlang‘ich qiymatini uzoq muddatli samaradorlik bilan qoplash: 
energiya tejamkor materiallar, qayta tiklanuvchi energiya manbalari (quyosh panellari, issiqlik nasoslari) va “aqlli 
bino” (Smart Home) tizimlarining dastlabki investitsiya xarajatlari yuqori bo‘lsa-da, ularni bosqichma-bosqich 
joriy etish korxonalarga zamonaviy va ekologik samarali texnologiyalardan foydalanish imkonini bermoqda.

• Raqamli monitoring tizimlarini rivojlantirish: qurilish materiallarini ishlab chiqarish, tashish va obyektdagi 
qurilish-montaj jarayonlarida resurs sarfi va tejamkorligini real vaqt rejimida nazorat qiluvchi raqamli monitoring 
(BIM texnologiyalari, IoT datchiklar, yashil logistika) tizimlarini kengroq joriy etish imkoniyatlari mavjud.

• Yashil menejment bo‘yicha kadrlar salohiyatini oshirish: qurilish korxonalarida eko-loyihalashtirish, 
energiya auditi va ekologik menejment (ISO 14001) standartlarini qo‘llay oladigan malakali kadrlar va strategik 
menejerlarni tayyorlash imkoniyatlari kengayib bormoqda.

• Yirik qurilish korxonalarida strategik boshqaruv tizimini qisqa muddatli moliyaviy natijalar bilan bir qatorda, 
uzoq muddatli ekologik va ijtimoiy mas’uliyat omillari (ESG) bilan uyg‘unlashtirish imkoniyatlari mavjud. Istiqbolli 
yo‘nalishlar qatoriga yashil texnologiyalarning iqtisodiy samaradorligini oshirish, malakali kadrlar salohiyatini 
rivojlantirish va resurslarni boshqarishda raqamli monitoring tizimlarini keng joriy etishni kiritish mumkin. Shu 
sababli, korxona darajasida yashil strategik boshqaruv modelini shakllantirish dolzarb ilmiy va amaliy masaladir.

 M A V Z U G A  O I D  A D A B I Y O T L A R  S H A R H I
Jahon olimlaridan S. Paneru tadqiqotlari shuni ko‘rsatdiki, BIM va energetik tahlil integratsiyasi loyihaning 

ilk bosqichlaridayoq LEED standartlarini avtomatlashtirilgan tarzda baholash imkonini beradi. Biroq, B. 
Chammoutning huquqiy tahlillari bu texnologiyalarni joriy etishda 6 ta asosiy ziddiyat o‘chog‘i (intellektual 

1	  Manba: United Nations Environment Programme ma’lumotlari asosida muallif ishlanmasi



M U H A N D I S L I K  VA  I Q T I S O D I Y O T

304

2026-yil, iyul.  № 7-son

mulk mojarolari, shartnoma boshqaruvi, sifat kafolatlari va h.k.) borligini aniqladi va buning yechimi sifatida 
maxsus shartnoma tekshiruv (checklist) ro‘yxatini taqdim etdi. Gana davlatidagi tadqiqotlar shuni isbotladiki, 
rivojlanayotgan mamlakatlarda davlat byurokratiyasi asosiy to‘siq bo‘lsa, davlat tomonidan beriladigan 
standartlar hamda R&D subsidiyalari asosiy rivojlanish drayveri hisoblanadi [5].

Mahalliy sharoitda Sh. Mustafakulov va hammualliflarining tadqiqotlari O‘zbekistonda “yashil savdo ochiqligi” 
iqtisodiy o‘sishga to‘g‘ridan to‘g‘ri ijobiy ta’sir ko‘rsatishini isbotladi [5]. Lekin, an’anaviy to‘g‘ridan to‘g‘ri xorijiy 
investitsiyalarning (FDI) manfiy koeffitsiyent ko‘rsatishi kapitalning hamon atrof-muhitga zararli (“jigarrang”) 
sohalarga ketayotganidan dalolat beradi. Shuningdek, 4-sanoat inqilobi va yashil iqtisodiyot integratsiyasidagi 
eng katta to‘siqlar infratuzilmaning eskirgani va raqamli tayyorgarlikning pastligi etib belgilandi.

T A D Q I Q O T  M E T O D O L O G I YA S I
Tadqiqotda yirik qurilish korxonalarining yashil strategik boshqaruv tizimini tahlil qilish uchun bir-birini 

to‘ldiruvchi metodlar majmuasidan foydalanildi. PEST tahlili orqali sohadagi makromuhit omillari o‘rganildi. 
SWOT tahlili yirik qurilish korxonalarining ichki imkoniyatlarini baholashda xizmat qildi. Bunda kuchli moliyaviy 
kapital va innovatsiyalarga ochiqlik bilan bir qatorda, an’anaviy qurilish usullariga bog‘liqlik kabi kuchsiz tomonlar 
aniqlandi. Regressiya tahlili yashil investitsiyalar (GI) va korxonaning iqtisodiy hamda ekologik ko‘rsatkichlari 
o‘rtasidagi bog‘liqlikni miqdoriy baholash uchun qo‘llanildi. Tadqiqotda ko‘p omilli chiziqli regressiya modelidan 
foydalanildi. Stoxastik chegara tahlili (SFA) korxonalarning texnik va ekologik samaradorligini o‘lchashda 
qo‘llanildi. SFA orqali korxonalarning resurslardan qanchalik optimal foydalanayotgani va ishlab chiqarish 
chegarasidan (frontier) qanchalik uzoqligi aniqlandi.

T A H L I L  V A  N A T I J A L A R
Tadqiqotning empirik bazasi O‘zbekiston Respublikasida faoliyat yurituvchi 15 ta yirik qurilish korxonasining 

2015–2024-yillardagi moliyaviy-iqtisodiy ko‘rsatkichlari asosida shakllantirildi va ushbu ma’lumotlar 2-jadval 
shaklida berib o‘tildi. Mazkur korxonalarni tanlashda ularning faoliyat ko‘lami, qurilish ishlari hajmi, moliyaviy 
hisobotlarining mavjudligi hamda yashil investitsiyalar va ilmiy-tadqiqot xarajatlari bo‘yicha ma’lumotlarning 
to‘liqligi asosiy mezon sifatida qabul qilindi (2-jadval).

2-jadval
Tadqiqot tanlanmasiga kiritish uchun tavsiya etiladigan yirik qurilish korxonalari2

№ Korxona nomi Hudud
Tashkiliy-
huquqiy 
shakli

Asosiy faoliyat 
yo‘nalishi

2015–2024-yillar 
uchun ma’lumot 

manbasi

Tanlanmaga 
kiritish mezoni

1 “Ko‘prikqurilish” AJ Toshkent 
shahri

Aksiyadorlik 
jamiyati

Ko‘priklar, yo‘l 
o‘tkazgichlar 
va transport 
infratuzilmasi 

qurilishi

Openinfo yillik 
hisobotlari, rasmiy 

moliyaviy hisobotlar 
va korxona 
ma’lumotlari

Yirik infratuzilma 
loyihalari, uzoq 
muddatli faoliyat 
va hisobotlarning 

mavjudligi

2 “Trest 12” AJ Toshkent 
shahri

Aksiyadorlik 
jamiyati

Fuqarolik, sanoat va 
ijtimoiy obyektlarni 
qurish hamda bosh 

pudrat ishlari

Openinfo yillik 
hisobotlari, rasmiy 
sayt va moliyaviy 

hisobotlar

Yirik bosh 
pudratchi, turli 
turdagi qurilish 

loyihalarida 
ishtirok etishi

3 “O‘zsuvqurilish” AJ Toshkent 
shahri

Aksiyadorlik 
jamiyati

Suv xo‘jaligi, 
irrigatsiya, 

melioratsiya va 
gidrotexnika 

inshootlari qurilishi

Openinfo yillik 
va choraklik 
hisobotlari, 

korxona moliyaviy 
ma’lumotlari

Suv va resurs 
tejamkor 

loyihalarning 
yashil iqtisodiyot 

bilan bevosita 
bog‘liqligi

4 “Toshneftegaz-
qurilish” AJ

Toshkent 
shahri

Aksiyadorlik 
jamiyati

Neft-gaz obyektlari, 
quvurlar va maxsus 
sanoat inshootlarini 

qurish

Openinfo yillik 
hisobotlari va 
emitentning 
moliyaviy 
hisobotlari

Kapital sig‘imi 
yuqori bo‘lgan 
sanoat qurilishi 

va ekologik 
modernizatsiya 

imkoniyati

5 “O‘zbekgidro-
energoqurilish” AJ

Respublika 
miqyosida

Aksiyadorlik 
jamiyati

Gidroenergetika 
obyektlari, GES 
va energetika 

infratuzilmasini 
qurish

Openinfo yillik 
hisobotlari, 

sho‘ba korxonalar 
hisoboti va ichki 

ma’lumotlar

Qayta tiklanuvchi 
energiya 

obyektlaridagi 
yirik qurilish 

loyihalari

6 “Gidromaxsusqurilish” 
AJ

Toshkent 
shahri

Aksiyadorlik 
jamiyati

Gidrotexnika va 
murakkab maxsus 
inshootlarni qurish

Openinfo yillik 
hisobotlari va 

korxona moliyaviy 
hisobotlari

Maxsus 
texnologiyalar, 

ekologik xavfsizlik 
va yuqori kapital 

talab qiluvchi 
ishlar

7 “O‘zqishloq-
elektrqurilish” AJ

Samarqand 
viloyati

Aksiyadorlik 
jamiyati

Qishloq hududlarida 
elektr tarmoqlari 

va energetika 
obyektlarini qurish

Openinfo yillik 
hisobotlari, fond 
birjasi va emitent 

ma’lumotlari

Hududiy 
infratuzilma, 

energiya 
samaradorligi va 
uzoq muddatli 

kuzatuv 
imkoniyati

8 “Elektrtarmoqqurilish” 
AJ

Toshkent 
shahri

Aksiyadorlik 
jamiyati

Elektr uzatish 
tarmoqlari, 

podstansiyalar 
va energetika 

inshootlarini qurish

Openinfo yillik 
hisobotlari 

va moliyaviy 
ko‘rsatkichlar

Energetika 
infratuzilmasida 

yirik ko‘lam 
va texnologik 
yangilanishlar 

mavjudligi

9 “Elektrqishloqqurilish” 
AJ

Toshkent 
shahri

Aksiyadorlik 
jamiyati

Qishloq elektr 
tarmoqlari va 

energiya ta’minoti 
infratuzilmasini 

qurish

Openinfo yillik 
hisobotlari va 
korxona ichki 

hisoboti

Qishloq hududlari 
energetik 

infratuzilmasi va 
resurs tejamkorlik 

loyihalari

2	  Manba: muallif ishlanmasi.

№ Korxona nomi Hudud
Tashkiliy-
huquqiy 
shakli

Asosiy faoliyat 
yo‘nalishi

2015–2024-yillar 
uchun ma’lumot 

manbasi

Tanlanmaga 
kiritish mezoni

10
“Maxsus-

elektrtarmoqqurilish” 
AJ

Toshkent 
shahri

Aksiyadorlik 
jamiyati

Maxsus elektr 
tarmoqlari, yuqori 

kuchlanishli liniyalar 
va montaj ishlari

Openinfo yillik 
hisobotlari va 

tegishli tarmoq 
hisobotlari

Maxsus texnik 
ishlar, energiya 

samaradorligi va 
yuqori texnologik 

sig‘im

11 “O‘zmaxsus-
montajqurilish” AK

Toshkent 
shahri

Aksiyadorlik 
kompaniyasi

Sanoat obyektlarida 
maxsus montaj, 

mexanizatsiya va 
qurilish ishlari

Openinfo yillik 
hisobotlari va 

korxona moliyaviy 
ma’lumotlari

Maxsus montaj 
ishlari, yirik 
loyihalar va 
boshqaruv 

ko‘rsatkichlarining 
mavjudligi

12 “4-sonli montaj 
boshqarmasi” AJ

Toshkent 
viloyati, 
Qibray 
tumani

Aksiyadorlik 
jamiyati

Energetika 
obyektlarida qurilish-

montaj va maxsus 
texnik ishlar

Openinfo yillik 
va choraklik 
hisobotlari

Montaj ishlari 
bo‘yicha 

ixtisoslashuv 
va yillik 

hisobotlarning 
ochiqligi

“Toshmetroqurilish” 
MChJ

Toshkent 
shahri

Mas’uliyati 
cheklangan 

jamiyat

Metropoliten, tunnel 
va yerosti transport 
inshootlarini qurish

Ta’sischi/aloqador 
jamiyatlar 

hisobotlari, davlat 
buyurtmalari va 

ichki ma’lumotlar

Yirik shahar 
infratuzilmasi, 

murakkab 
texnologiya 
va ekologik 

samaradorlik 
talablari

Tanlangan korxonalar tomonidan bajarilgan qurilish ishlari hajmining tarmoq umumiy hajmidagi ulushi 
korxonalar moliyaviy hisobotlari va O‘zbekiston Respublikasi Milliy statistika qo‘mitasi ma’lumotlari asosida 
hisoblandi. Shunday qilib, regressiya tahlili 15 ta korxona va 10 yillik davrni qamrab olgan [15 × 10] ta panel 
kuzatuv asosida amalga oshirildi.

PG= α +2.15×GI +0.38×RD +0.12×Size +ℯ
Bu yerda:
PG — unumdorlik o‘sishi (Productivity Growth);
GI — yashil investitsiyalar (Green Investment);
RD — ilmiy-tadqiqot va tajriba-konstruktorlik xarajatlari;
Size — korxona hajmi (nazorat o‘zgaruvchisi);
2.15 — yashil investitsiyalarning regressiya koeffitsiyenti.
Porter gipotezasi nazariyasiga ko‘ra, qat’iy ekologik talablar va yashil investitsiyalar korxonalar uchun 

ortiqcha xarajat emas, balki innovatsiyalarni rag‘batlantiruvchi omildir. Bu innovatsiyalar mahsuldorlikni oshiradi 
va xarajatlarni qoplaydi. Bizning modelimizdagi GI (yashil investitsiya)ning unumdorlikni 2,15 barobarga oshirishi 
to‘g‘ridan to‘g‘ri Porter gipotezasining amaliy isbotidir.

Endogen o‘sish nazariyasi iqtisodiy o‘sish va korxona unumdorligini faqatgina tashqi omillar emas, balki ichki 
innovatsiyalar, ilm-fan (R&D) va inson kapitali belgilashini uqtiradi. Modelimizdagi R&D koeffitsiyenti (0,38) aynan 
shu nazariyaga mos keladi.

Ushbu model shuni ko‘rsatadiki, yashil investitsiyalarning har bir birlik o‘sishi korxona unumdorligini o‘rtacha 
2,15 barobarga oshirishga xizmat qiladi. Shuningdek, korxonalarning uglerod emissiyasi va qayta tiklanuvchi 
energiya ulushi o‘rtasida kuchli teskari korrelyatsiya (r = -0,84) aniqlandi, bu quyidagi bog‘liqlikni ifodalaydi:

∆CO₂= β₀-0.84×∆RE+ ε
Bu yerda RE qayta tiklanuvchi energiya ulushining o‘zgarishini anglatadi. Har 1 % energiya tejalishi korxona 

aktivlarining bozor qiymatini o‘rtacha 0,45 % ga oshishi statistik jihatdan isbotlandi.
SFA natijalariga ko‘ra, yirik qurilish korxonalarining o‘rtacha texnik samarasizligi 0,22 ni tashkil etdi, 

bu resurslardan foydalanishda 22 foizlik potensial mavjudligini bildiradi. Yashil boshqaruv modeliga o‘tgan 
korxonalarda bu ko‘rsatkich 0,14 gacha kamaygan. Binolarni modernizatsiya qilish (izolyatsiya va smart tizimlar) 
energiya sarfini qisqartirish imkonini bergan.

O‘zbekistonning 2019–2024-yillardagi dinamikasi (energiya intensivligining 15,6 % ga kamayishi) mamlakat 
iqtisodiyoti EKC (Environmental Kuznets Curve — EKC) egri chizig‘ining ijobiy tomonga burilish nuqtasiga kelganini 
ko‘rsatadi. Ekologik Kuznets egri chizig‘i nazariyasi iqtisodiy rivojlanishning dastlabki bosqichlarida atrof-muhitga 

zarar ortadi, ammo ma’lum bir sanoat va texnologik darajaga (yashil iqtisodiyotga) erishilgach, emissiyalar kamaya 
boshlashi bilan asoslanadi (3-jadval; 1-rasm).

3-jadval. Yashil strategik boshqaruvning iqtisodiy samarasi (prognoz)3

Ko‘rsatkich An’anaviy model Yashil model Iqtisodiy foyda

Qurilish chiqindilari (tonna/m²) 0.05 0.02 60% kamayish

Energiya sarfi (kVt*s/m²/yil) 180 110 39% tejash

Binoning bozor qiymati ($/m²) 100% 115% 15% ustama

Investitsiya qaytimi (ROI, yillar) 5-7 4-6 Muddatning qisqarishi

1-rasm. Regressiya tahlili natijalari: qurilish korxonalarida yashil strategik boshqaruv omillarining iqtisodiy 
samaradorlikka ta’siri4

1-rasm regressiya natijalari yirik qurilish korxonalarida yashil strategik boshqaruv omillari korxona 
samaradorligi va bozor qiymatiga sezilarli ijobiy ta’sir ko‘rsatishini tasdiqlaydi. Tahlil natijalariga ko‘ra, korxona 
unumdorligi modeli (PG) bo‘yicha yashil investitsiyalar (GI) eng kuchli omil sifatida namoyon bo‘lgan. Ushbu 
ko‘rsatkichning regressiya koeffitsiyenti β = 2.15 ni tashkil etgani yashil texnologiyalar va ekologik loyihalarga 
yo‘naltirilgan investitsiyalar 1 birlikka oshganda korxona unumdorligi o‘rtacha 2.15 birlikka ortishini anglatadi. 
Mazkur natijaning statistik ahamiyatlilik darajasi juda yuqori bo‘lib, p < 0.001 qiymati modelning ishonchliligini 
tasdiqlaydi. Bundan tashqari, modelning determinatsiya koeffitsiyenti R² = 0.72 bo‘lgani sababli, unumdorlikdagi 
o‘zgarishlarning 72 foizi aynan modeldagi omillar orqali izohlanadi (2-rasm).

3	  Manba: Regression tahlillar asosida muallif ishlanmasi
4	  Manba: Regression tahlil asosida muallifning Python ishlanmasi

2-rasm. Regressiya natijalarining birlashgan holati5

2-rasmda ilmiy-tadqiqot va innovatsion faoliyat (R&D) ham korxona samaradorligiga ijobiy ta’sir ko‘rsatgani 
kuzatildi. Ushbu omilning β = 0.38 koeffitsiyenti korxonalarda innovatsion texnologiyalarni joriy etish ishlab 
chiqarish samaradorligini oshirishini ko‘rsatadi. Korxona hajmi (Size) ko‘rsatkichi ham musbat natija bergan bo‘lib, 
β = 0.12 qiymat yirik korxonalarda strategik resurslardan foydalanish imkoniyati yuqoriligini anglatadi.

Bozor qiymati va aktivlar rentabelligi modeli (MV) natijalari ham yashil strategik boshqaruvning iqtisodiy 
samaradorligini tasdiqlaydi. Energiya tejamkorligi (EC) ko‘rsatkichi β = 0.45 qiymat bilan eng muhim omil sifatida 
aniqlangan. Bu energiya sarfini kamaytirish korxona bozor qiymatini oshirishini bildiradi. ESG indikatorlari 
bo‘yicha β = 0.15 natija ekologik, ijtimoiy va korporativ boshqaruv standartlariga rioya qiluvchi korxonalar 
investorlar uchun jozibadorligini oshirishini ko‘rsatadi. Rentabellik (Rent) ko‘rsatkichining β = 0.08 qiymati esa 
foyda darajasi ortishi korxona kapitalizatsiyasiga ijobiy ta’sir qilishini tasdiqlaydi.

Korrelyatsion tahlil natijasida qayta tiklanuvchi energiya ulushi (RE) va CO₂ emissiyasi o‘rtasida kuchli teskari 
bog‘liqlik mavjudligi aniqlandi (r = -0.84). Ushbu natija qayta tiklanuvchi energiya manbalaridan foydalanish 
ortgani sari karbon emissiyasi sezilarli darajada kamayishini ko‘rsatadi. Statistik ahamiyatlilik darajasi p < 0.001 
bo‘lgani sababli, mazkur bog‘liqlik yuqori ishonchlilikka ega hisoblanadi.

Umuman olganda, regressiya natijalari Porter gipotezasini tasdiqlaydi, ya’ni ekologik talablar va yashil 
boshqaruv innovatsiyalarni rag‘batlantirib, korxonalarning iqtisodiy samaradorligini oshiradi. Shu sababli, yirik 
qurilish korxonalarida yashil strategik boshqaruv modelini joriy etish nafaqat ekologik barqarorlikni ta’minlaydi, 
balki korxonaning bozor qiymati, investitsion jozibadorligi va raqobatbardoshligini ham oshiradi.

X U L O S A  V A  T A K L I F L A R
Tadqiqot asosida yirik qurilish korxonalarining raqobatbardoshligini oshiruvchi yangi “Yashil strategik 

boshqaruv modeli” taklif etiladi va quyidagi jadval orqali yoritiladi (4-jadval).

4-jadval. Qurilish korxonalarida «Yashil Strategik Boshqaruv Modeli»6

Vosita Maqsad (ESG va 
samaradorlik) Kerakli resurslar Misollar

BIM (3D model) Loyihalashda resursdan 
samarali foydalanish, 

energiyani simulyatsiya 
qilish

BIM dasturi (Revit, 
ArchiCAD va h.k.), kuchli 
kompyuter, mutaxassis 

o‘quvi.

Autodesk Revit, Trimble Nova, 
ArchiCAD

IoT sensorlar Qurilish maydonchasida 
parametrlarni real vaqtda 

o‘lchash.

Turli sensorlar Libelium IoT, Philips Eneco, 
Decentlab

Energiya 
monitoring 

tizimi

Bundalik kuzatish, energiya 
yo‘qotilishini aniqlash.

Aqlli kWh metrlar, IoT-
gateway, ma’lumot bazasi.

Schneider Smart Meter, Siemens 
AMI

5	  Manba: Regression tahlil asosida muallifning Python ishlanmasi
6	  Manba: muallif ishlanmasi.

Vosita Maqsad (ESG va 
samaradorlik) Kerakli resurslar Misollar

Ma’lumot 
analitikasi / AI

Yig‘ilgan ESG ma’lumotlarini 
chuqur tahlil qilish, 

trendlarni bashorat qilish, 
muammolarni avtomatik 

aniqlash.

Server infratuzilmasi, BI/
Big Data dasturlari, data 

scientist’lar.

Python (TensorFlow, Scikit), 
Tableau, IBM Watson Analytics

ERP va CMMS Resurslarni boshqarish, 
ta’minot zanjirini kuzatish, 

texnik xizmatlarni 
rejalashtirish (ega-bosqichli 

eslatmalar bilan).

Tashkiliy va moliyaviy 
boshqaruv tizimlari (SAP, 
Oracle kabi ERP), texnik 

xizmat ko‘rsatish platformasi 
(CMMS).

SAP S/4HANA, Oracle NetSuite, 
IBM Maximo

Korxona darajasida: ISO 50001 va ISO 14001 standartlarini tatbiq etish; yashil investitsiyalarning iqtisodiy 
qaytimini (ROI) uzoq muddatli strategik maqsadlar bilan bog‘lash. Davlat darajasida: yashil qurilish loyihalari 
uchun soliq imtiyozlarini kengaytirish va milliy “Yashil qurilish kodeksi”ni xalqaro LEED/BREEAM standartlari 
bilan muvofiqlashtirish.

Ishlab chiqilgan regressiya modellari yashil investitsiyalarning korxona unumdorligiga (koeffitsiyent bilan) va 
bozor qiymatiga ijobiy ta’sirini to‘liq asoslab berdi. Yashil strategik boshqaruv — bu nafaqat ekologik majburiyat, 
balki korxonaning uzoq muddatli moliyaviy barqarorligini ta’minlovchi innovatsion drayverdir.

